Bando dos nenos e nenas

Sobre os actos de natureza vandálica e as regras de convivencia cidadá.

Vigo é a nosa cidade, a cidade de todos os nenos e nenas, e por iso temos o dereito de pedir que sexa un espazo limpo, coidado, fermoso, onde nós e todas as cativas e cativos que veñan a nosa cidade atopen un lugar agradable.

Temos o dereito de pedir que os xardíns, as prazas, os parques, as beirarrúas, o contorno, as plantas, as flores, os bancos, toda a cidade, sexa un lugar amable para todos os pequenos e pequenas.

Nós, nenas e nenos de Vigo, queremos que as zonas verdes da cidade sexan parques e xardíns nos que a vida se mostre a través de flores, plantas e árbores, e que teñan a oportunidade de vivir longas e fermosas primaveras.

Queremos que o pavimento da cidade, as beirarrúas, as prazas, o chan dos parques sexan lugares limpos de lixo e non vertedoiro de desperdicios, papeis, botellas, restos e residuos.

Aos nenos e nenas de Vigo gústanos que os bancos, contedores, farolas e demáis mobiliario urbano estean no seu sitio, enteiros, limpos, sen papeis pegados nin pinturas que os estraguen.

Esiximos que os lugares onde xogamos, por onde camiñamos cara a escola, onde sentamos coas amizades, os parques, xardíns e beirarrúas, sexan espazos limpos, abertos, lugares para a convivencia e o xogo. Amamos ós animais, pero non nos gusta nada emporcarnos cos seus excrementos.

Por todo iso queremos que o Concello vixíe e faga todos os esforzos para conquerir unha cidade máis limpa para nós. Nós somos o futuro, e queremos que se tomen as medidas no presente para que o noso porvir sexa máis limpo.

Vigo, a xxx de xxxx de 2004

As nenas e  nenos de Vigo
